ÚTSKRIFT ÚR FUNDAGERÐABÓK

FRÆÐSLURÁÐS HÚNAÞINGS VESTRA

96. Fundur.


Þriðjudaginn 11. desember 2007 kl. 15:00 kom fræðsluráð Húnaþings vestra saman til 96. fundar í fundarsal Félagsheimilisins á Hvammstanga. Mæting samkvæmt undirskriftum. Gunnar Þorgeirsson boðaði forföll og ekki náðist í varamann hans.
Dagskrá:

1. Grunnskóli – Viðræður við skólastjóra

2. Tillaga að innritunarreglum í Tónlistarskóla V-Hún

3. Önnur mál.

Afgreiðslur: 
1.a)
Rætt um starfsáætlun grunnskólans fyrir skólaárið 2007-2008, en í áætluninni var lögð fyrir fræðsluráð á fundi í september sl. en þá frestað. Fræðsluráð samþykkir áætlunina.

b)
Skólastjóri lagði fyrir fræðsluráð viðmið sem grunnskólinn mun hafa til hliðsjónar óski foreldrar eftir því að undanþágur verði gerðar frá þeirri meginreglu að nemendur fylgi sínum árgöngum í námi við skólann. Þetta á við óski foreldrar þess að nemandi hefji skólagöngu einu ári fyrr en almennt gerist eða verði flýtt um einn árgang eftir að skólaganga hefst. Fræðsluráð samþykkir framlögð viðmið skólastjóra.

c)
Rætt um þátttöku foreldra í ferðakosnaði barna á skipulögðum ferðum á vegum grunnskóla. 

2.
Elínborg Sigurgeirsdóttir, skólastjóri Tónlistarskóla V-Hún er mætt til fundar með fræðsluráð. Elínborg hafði kynnt byggðarráði tillögu að nýjum innritunarreglum í tónlistarskólann og samþykkti byggðarráð að óska umsagnar fræðsluráðs á þeim. Elínborg kynnti helstu breytingar frá fyrri innritunarreglum m.a. forgang til náms. Fræðsluráð mælir með því að framlagðar innritunarreglur verði samþykktar.

3.
Fræðsluráð fagnar opnun viðbyggingar leikskólans Ásgarðs sem fram fer á morgun 12. desember. Fræðsluráð væntir þess að aukið rými í skólanum muni bæta þjónustu við börn og heimili í sveitarfélaginu og jafnframt stuðla að enn betra faglegu fræðslustarfi fyrir börn á leikskólaaldri.

Fundargerð upplesin og samþykkt. Fundi slitið kl. 16:55.

